
[l svilup da la bandiera e da la vopna svizra

B Auter che quai ch’'ins pudess pen-
sar a I'emprima egliada, na deriva la
bandiera svizra betg directamain da la
vopna dal chantun da Sviz, mabain ha
percurri in agen svilup. In emprim die-
ver da quella ¢ documenta per la Batta-
glia da Laupen 'onn 1339; emprimas il-
lustraziuns correspundentas én cunte-
gnidas en las Cronicas da maletgs svizras
dal 15avel e 16avel tschientaner. Sco em-
blem da suveranitad uffizial dueva la
crusch svizra en sia furma odierna pero
pir setablir en il decurs dal 19avel
tschientaner.

Veglia Confederaziun fin il 1798
Documentada per 'emprima giada sco
segn distinctiv cuminaivel — dals Bernais
e da lur Confederads — & la crusch alva
per la Battaglia da Laupen 'onn 1339. A
partir da questa data accumpogna la
crusch regularmain las campagnas mili-
taras, sco quai che mussa per exempel I'il-
lustraziun or da la Cronica da Lucerna da
Diebold Schil-
ling: Durant la
Battaglia da
Nancy il 1477
eran cusidas
cruschs sin las
bandieras dals
singuls lieus —
damai dals chantuns dad ozendi — e sin
la vestgadira dals cumbattants, per che
quels s'enconuschian e na sbaglian betg
lur Confederads cun I'inimi burgognais.

Ils emblems da suveranitad uffizials
furmavan dal temp da la Veglia Confede-
raziun perd vinavant las vopnas dals chan-
tuns. Lorigin da la crusch svizra n’¢ betg
scleri, probablamain exista perd in con-
nex cun il cult dals dieschmilli chavaliers
ch’era derasa vastamain en Svizra durant
il temp medieval tempriv. Als sontgs
Mauritius ed Ursus era savens attribui sin
represchentaziuns ina bandiera che mus-
sava ina crusch alva sin fund cotschen. La
crusch svizra sco standarta dals Confede-
rads mussava perd ina crusch alva, da la
quala ils bratschs tanschevan fin a l'ur e
che finiva savens en dus pizs u era taglia-
da en furma triangulara.

Tranter il 1450 ed il 1520 ¢ la crusch
svizra sa sviluppada al segn distinctiv dals
Confederads, surtut per sa cunfinar da la
crusch d’Andrea burgognaisa dals merce-
naris tudestgs. Las pli veglias represchen-
taziuns dala crusch svizra én cuntegnidas
en las Cronicas da maletgs svizras dal
15avel e 16avel tschientaner (sco bandie-
ra quadratica p.ex. en la Cronica da Lu-
cerna dal 1513). La pli veglia represchen-
taziun da la vopna svizra ¢ cuntegnida en
il cudesch da vopnas da Johannes Stumpf
da la mesadad dal 16avel tschientaner.

Suenter la fin da las guerras d’expan-
siun dals Confederads (1515) disponi-
van las truppas da mercenaris svizras —
che battevan a 'exteriur per pussanzas es-
tras — da standartas e bandieras che mus-
savan la crusch alva che tanscheva fin a
P'ur. Ils musters en ils quatter quadrats
eran perd fitg differents (per part cun sut-
divisiun orizontala u verticala e savens
munids cun strivlas undegiadas u lingias
en ziczac, a partir da la mesadad dal
17avel tschientaner er cun muster da
flommas). Medemamain variavan las co-
lurs fitg ferm; per ordinari correspunde-
van ellas a quellas dal chapitani.

Republica helvetica e

stadi federativ fin il 1847
Lemprima bandiera uffiziala per 'entira
Svizra ¢ stada ina tricolora tenor il model
franzos: Questa bandiera erala vopna na-
ziunala da la Republica helvetica tranter
il 1798 ed il 1803. Introducida ufhizial-
main ¢ ella vegnida ils 13 da favrer 1799.
Las colurs cotschen e mellen stevan per
ils chantuns d’origin, Sviz ed Uri, il verd
percunter — ina colur fin quella giada
pauc usitada en vopnas svizras — valeva
suenter il naufragi da la Veglia Confede-
raziun sco la colur da la libertad e sa chat-
ta perquai er en las vopnas dals chantuns
Son Gagl, Turgovia e Vad, fundads il
1803, ed en la vopna dal chantun Neu-
chatel ch’é entra en la Confederaziun
lonn 1815.

Avant lintermezzo da la Republica
helvetica era la crusch alva bain stada per
tschientaners il simbol cuminaivel dals
Confederads. Ma sco gia ditg na vegniva
ella betg adina represchentada sco oz: Sa-
vens eran ses quatter bratschs pli satigls
tratgs fin a 'ur da las bandieras e standar-
tas.

Pir dapi il contract federal dal 1815
vala la crusch sco vopna ufhiziala da la
Svizra. Lemprim ¢ quella vegnida applit-
gada en furma dassigil. Sco segn dalur ap-
partegnientscha a 'armada federala han
er las truppas chantunalas purta a partir
dals 3 da fanadur 1815 ina faschetta da
trais poleschs ladezza che mussava la
crusch alva sin fund cotschen. Sco ban-
diera cumpara la crusch alva libra (pia
senza ils bratschs che tanschan fin a I'ur)
sin fund cotschen 'emprima giada 'onn
1815 sin las bandieras dals battagliuns fe-
derals.

Ils contingents chantunals manavan
da quel temp vinavant lur atgnas bandie-
ras; sco avant il 1798 disponivan quellas
be da la crusch alva che tanscheva fin a
Iur sco tratg cuminaivel. Sin iniziativa da
Guillaume-Henri Dufour ha la Dieta fe-
derala alura decidi ils 2 da settember
1839 clvils battagliuns d’infantaria fede-

Versiun defini-
tiva da la ban-
diera militara
federala dal
1841. MAD

Uraziun dals
Bernais e da lur
alliads avant la
Battaglia da
Laupen 1339.
Sin lur vestga-
dira portan els
cruschs da taila
sco segn di-
stinctiv.

CRONICA DA SPIEZ, 1485.

rals duain purtar bandieras unitaras.
Quellas mussavan la crusch alva sin fund
cotschen e purtavan il num dal chantun
en aur sin la trav traversala da la crusch.
Lemprim avev’ins anc discurri d’ina ban-
diera cotschna che vegniva tagliada da la
crusch alva en quatter quadrats. Suenter
ulteriuras tractativas én ins s'uni sin la
furma dad oz ed ha communitgl quai als
chantuns cun scriver dals 11 d’october
1841.

La Svizra moderna
dapi il 1848
Lonn 1848 ha il nov stadi federal surpi-
glia la bandiera militara federala. La
crusch svizra da Dufour era furmada da
tschintg quadrats e sa differenziava clera-
main da la crusch pli graschla ch’era sta-
da en diever fin qua.

Las proporziuns odiernas da la crusch
svizra ha I’Assamblea federala defini
I'onn 1889: «lls quatter bratschs eguals
én mintgamai in sisavel pli lungs che
lads.» Cuntrari a las autras bandieras na-
ziunalas ¢ la bandiera svizra quadratica.
Mo sin las bartgas da las societads da na-
vigaziun svizras ¢ ella rectangulara.

La vopna svizra — ch’¢ medemamain
vegnida definida il 1889 — sa cumpona
d’ina crusch alva libra sin fund cotschen
en las medemas proporziuns sco sin la
bandiera. Cuntrari a la furma quadratica
dala bandiera n’¢ la furma exteriura da la
tavla da la vopna pero betg definida ma-
tematicamain. La vopna vegn tranter au-
ter applitgada sin la munaida svizra, sin
las locomotivas da las Viafiers federalas
svizras e sin ils numers da 'auto.

Diever actual

112017 ¢ entrada en vigur la Lescha fede-
rala davartla protecziun da la vopna sviz-
ra e d’auters segns publics (la quala ha
remplazza las emprimas determinaziuns
dal 1889 e 1931). Tenor quella corre-
spunda la lunghezza dals bratschs da la
crusch a set sisavels dal quadrat central.
Ils bratschs en pia per il factur 1,166 pli
lungs che lads. Medemamain han ins de-
termina las relaziuns da grondezza da la
crusch entaifer la bandiera sezza: La rela-
ziun da la lunghezza da las travs da la
crusch tar 'entira lunghezza da la vart da
la bandiera munta a 5 sin 8. Questa la-
dezza totala resulta sch'ins agiunscha da
mintga vart da las travs da la crusch la la-
dezza d’ina trav.

La colur cotschna da la bandiera e da
la vopna n’era betg reglada avant il 2017
en la lescha. Il corporate desgin da I'ad-
ministraziun ch’¢ en diever dapi il 2007
ha defini sco «cotschen svizzer» in tun
che sa cumpona da mintgamai 100 pro-
cent magenta e mellen (cifra da pantone
485, valur RGB ca. #AB2720). Cun

stgaffir in’identitad visuala unitara ha la
Confederaziun regla co che vegn appli-
tgada la vopna svizra da vart dal Cussegl
federal, da la Chanzlia chantunala, dals
departaments e dals uffizis (logos, chaus
da brevs, inscripziuns, paginas d’internet
e.a.).

La lescha dal 2017 ha er servi a prote-
ger la vopna svizra. Quella dastga per or-
dinari be vegnir duvrada d’uffizis publics
sco marca. Ma er independentamain da la
legislaziun federala giauda la vopna resp.
bandiera da la Svizra ina protecziun spe-
ziala en tut il mund. Quai ¢ d’attribuir al
fatg ci'il fundatur dal Comité internaziu-
nal da la Crusch Cotschna, Henry Du-
nant, deriva dala Svizra e che 'emblem da
la Crusch Cotschna — la crusch cotschna
sin fund alv — ¢ vegni concepi sco inver-
siun da la bandiera svizra. Perquai hai
num en l'artitgel 53 alin. 2 da 'Emprima
Convenziun da Genevra dal 1949: «En
vista a 'onur ch’¢ vegnida rendida a la
Svizra cun surpigliar las colurs federalas
invertidas e dal scumbig] che po resultar
tranter la vopna svizra ed il segn distinctiv
da la Convenziun ¢ il diever da la vopna
da la Confederaziun svizra sco er da tut ils
segns che furman in’imitaziun da quella
scumanda da tut temp, saja quai tras per-
sunas privatas, societads u interpresas
commerzialas, saja quai sco marca da fa-
brica u da commerzi u sco part da talas
marcas, saja quai en ina moda e maniera
che cuntrafa a 'undraivladad commerzia-
la u sut cundiziuns che pudessan violar il
sentiment naziunal svizzer.»

La bandiera dal chantun
da Sviz
Il ritg patrimoni da legendas, naschidas
da la bandiera da Sviz, demussa che la
bandiera era daventada il «punct da cri-
stallisaziun» (Marchal) d’in particular
sentiment da solidaritad e ch’ella occupa-
va ina plazza impurtanta en la conscien-
za da sasez da quels da Sviz.

Per quai che reguarda lorigin da la
bandiera da Sviz prevaleva fin avant
paucs decennis I'idea ch'i sa tractia d’ina
bandieradal'Imperi, d’ina bandiera d’as-
sagl imperiala conferida a quels da Sviz
dals retgs tudestgs. Quest’attribuziun na
po pero betg vegnir documentada.

Sa fundond sin las retschertgas dals
ultims decennis na poi betg sa tractar da
la «bandiera imperiala originara en colur
da sang» (Marchal). Tenor listorgia da
lezza bandiera n'era sia caracteristica
principala betg la colur, mabain la crusch
sin il fund da colur indefinida. La veglia
bandiera da Sviz percunter era in ponn
cotschen senza figuras e plitost d’origin
religius, ecclesiastic e liturgic. Per la pie-
tad populara dal temp medieval tardiv
era la relaziun tranter il sang spons da

Cristus ed il sang spons da quels da Sviz
evidenta. Cotschen ¢ la colur da las festas
da la Passiun da Cristus. Ins po pia sa du-
mandar, sch’igl ha insumma existi ina
dotaziun en il senn tradiziunal.

La particularitad da la bandiera da
Sviz na resulta er betg da la colur, mabain
dal quader da chantun che represchenta
il crucifitgl ed ils utensils da la Passiun.
Tenor la tradiziun ’han quels da Sviz ob-
tegni il 1289 dal retg Rudolf I sper Be-
sancon. Tenor opiniuns pli recentas n’ési
dentant betg pussaivel ch’il motiv da las
«Arma Christi, ils utensils da la Passiun
dal Segner, figureschian sin ina bandiera
d’avant la mesadad dal 14avel tschienta-
ner. La bandiera dal temp da la Battaglia
da Morgarten para, cuntrari a quella da
Iepoca da la Battaglia da Laupen dal
1339, d’avair possedi nagin quader da
chantun. Ins na sa betg, sche la bandiera
da Laupen cuntegneva gia il motiv da las
«Arma Christi», enconuschent da ban-
dieras da temps posteriurs.

Il pli vegl quader da chantun mante-
gni sa chatta sin la bandiera dal temp da
la Guerra da Burgogna. La stretga relazi-
un dal motiv religius da las «Arma Chris-
ti», dal «Heilig Rych» («Sontg Imperi»)
cun in emblem da suveranitad politica
po vegnir considerada sco unica. Singu-
lar ¢ er il cult particular da la bandiera da
Sviz, pratitga anc il 1840.

Sa chatta en il quader da chantun da
la bandiera da Sviz l'origin da la crusch
da Sviz u perfin quel da la crusch svizra?
Per part ¢ il motiv da las «Arma Christi»
en il quader d’angul da Sviz vegni rem-
plazza tras represchentaziuns da Nossa-
dunna e da son Martin. I n’¢ pia betg suc-
cedi ina reducziun progressiva al crucifix
che cumpara dapi il 17avel tschientaner.

La crusch federala ¢ — sco gia vis — sa
sviluppada a moda independenta: La
crusch ¢ stada da tut temp I'ensaina prin-
cipala da las armadas cristianas e da I'ur-
den dals chavaliers. En il cult da son Mar-
tin ha il segn da la crusch giuga ina rolla
predominanta surtut a Berna. Dapi la
Battaglia da Laupen ¢ ella daventada il
simbol dals Confederads en guerra,
Iemprim sco ornament individual dals
schuldads, pli tard sco emblem frequent
sin bandieras. Qua ston ins situar I'origin
da las bandieras federalas posteriuras, il
svilup da lur furmas differentas en il
19avel tschientaner.

La preschentaziun:
Dossier «La crusch svizra».

